ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅՈՒՆ

ՀՐԱՄԱՆ N 431-Ա                                            
                                                                                                                 23.07.2009 թ.

<<ՀԱԶՎԱԳՅՈՒՏ ԱՂԵՂՆԱՎՈՐ ՆՎԱԳԱՐԱՆՆԵՐԻ ՊԵՏԱԿԱՆ ՀԱՎԱՔԱԾՈՒԻ>> ՆՎԱԳԱՐԱՆՆԵՐԻ ՕԳՏԱԳՈՐԾՈՒՄԸ ԿԱՆՈՆԱԿԱՐԳԵԼՈՒ ՄԱՍԻՆ

<<Ա. Խաչատրյանի տուն-թանգարան>> ՊՈԱԿ-ին ամրացված <<Հազվագյուտ աղեղնավոր նվագարանների պետական հավաքածուի>> (այսուհետ` Հավաքածու) նվագարանների օգտագործումը կանոնակարգելու նպատակով

ՀՐԱՄԱՅՈՒՄ  ԵՄ`

1. Հաստատել`

1) Հավաքածուի նվագարանների վարձակալության կարգը` համաձայն N 1 հավելվածի: 

2) Հավաքածուի նվագարանի վարձակալության պայմանագրի օրինակելի ձևը` համաձայն N 2 հավելվածի:

3) Հավաքածուի նվագարանների պահպանության հարցերի մասնագիտական հանձնաժողովի կազմը` համաձայն N 3 հավելվածի:

4) Հավաքածուի նվագարանների պահպանության հարցերի մասնագիտական հանձնաժողովի աշխատակարգը` համաձայն N 4 հավելվածի:

2. <<Ա. Խաչատրյանի տուն-թանգարան>> ՊՈԱԿ-ի տնօրենին`

1) սույն հրամանի և այլ իրավական ակտերի պահանջների համաձայն ապահովել Հավաքածուի նվագարանների պահպանությունը, վերականգնումը, վերագնահատումը, ապահովագրական գների սահմանումն ու այդ գործընթացների փաստաթղթավորումը. 

2) սույն հրամանի պահանջների անվերապահ կատարմամբ ապահովել հավաքածուի նվագարանների վարձակալության տրամադրելու գործընթացները.

3. Նախարարության աշխատակազմի մշակութային արժեքների պահպանության գործակալության պետին`

1) վերահսկել սույն հրամանի 1-ին կետով հաստատված կարգի պահանջներով սահմանված գործընթացների փաստաթղթավորումը.   

2) իրականացնել սույն հրամանի պահանջների անվերապահ կատարմամբ Հավաքածուի նվագարանների վարձակալության տրամադրելու հայտերի ընդունման, քննարկման և նախարարի համապատասխան հրամանների նախագծերի պատրաստ​ման ու ներկայացման, ինչպես նաև նվագարանների` վարձակալության տրամադրելու պայմանագրերի կնքման, հանձնման-ընդունման, վիճակի ու իսկության ստուգման և արձանագրման գործընթացները:              

4. Սույն հրամանի կատարման կազմակերպումն ու պատասխանատվությունը դնել նախարարության աշխատակազմի մշակութային արժեքների պահպանության գործակալության պետի վրա:

5. Սույն հրամանի կատարման հսկողությունը վերապահել նախարարին: 

Նախարար`                                            
              Հ. ՊՈՂՈՍՅԱՆ

Հավելված N 1

ՀՀ մշակույթի նախարարի
               2009 թ. հուլիսի 23-ի
N  431-Ա հրամանի
Կարգ
<<Հազվագյուտ աղեղնավոր նվագարանների պետական հավաքածուի>>
վարձակալության
1. Սույն կարգով սահմանվում է <<Հազվագյուտ աղեղնավոր նվագարանների պետական հավաքածուի>> (այսուհետ` Հավաքածու) նվագարան​ների վարձակա​լության գործընթացը և դրա հետ կապված փաստաթղթերի ձևակերպումները:
2. Հավաքածուն Հայաստանի Հանրապետության սեփականությունն է և ան​ժամ​կետ, անհատույց օգտագործման իրավունքով ամրացված է <<Արամ Խա​չատրյանի տուն-թանգարան>>  պետական  ոչ առևտրային կազմակերպությանը  (այսուհետ՝ Թանգարան):

3. Թանգարանը պատասխանատու է հավաքածուի հաշվառման, պահպանության և վերականգնման համար: 
4. Հավաքածուի նվագարանները (այսուհետ՝ Նվագարան) վարձակալության կարող են տրամադրվել միայն ՀՀ քաղաքացիներ հանդիսացող և Հայաստանի Հանրապետությունում մշտապես բնակվող`

1) ՀՀ երաժշտախմբերի կազմում հանդես եկող անվանի, հայտնի, շնորհալի կամ մրցանակակիր, դիպլոմակիր երաժիշտ-կատարողներին.
2) անվանի, հայտնի, շնորհալի կամ մրցանակակիր, դիպլոմակիր մենակատար երաժիշտներին, որոնք` 

ա. Հայաստանի Հանրապետության անունից մասնակցելու են միջազգային մրցույթների, փառատոների, համերգների.
բ. Հայաստանի Հանրապետությունում իրականացնելու են համերգային գործունեություն:  
(4-րդ կետը փոփ., լրաց. 20.07.10 N 442-Ա)

5. Նվագարանը վարձակալության տրամադրելիս առաջնահերթությունը տրվում է պետական կազմակերպությունների կազմում հանդես եկող երաժիշտներին:

6. Նվագարանը վարձակալության է տրամադրվում ՀՀ մշակույթի նախարարի (այսուհետ` Նախարար) հրամանի հիման վրա` համապատասխան ապահովագրական պայմանագրի (վկայագրի) ու Նվագարանի վարձակալության պայմանագրի առկայության դեպքում:
7. Նվագարանը վարձակալության է տրամադրվում դրա օգտագործմամբ իրականացվող միջոցառումների ազդագրային նյութերում, գովազդներում Նվագարանը Հավաքածուին պատկանելու փաստը նշելու և այդ նյութերի օրինակները Թանգարանին հանձնելու պայմանով: 
8. Հավաքածուի Նվագարանը միևնույն երաժիշտ-կատարողին վարձակալության կարող է անընդմեջ տրամադրվել առավելագույնը 3 տարի` բացառությամբ ՀՀ մշակույթի նախարարության (այսուհետ` Նախարարություն) համակարգի գործող երաժշտական համույթների երաժիշտ-կատարողների: 
9. Նվագարանը վարձակալության ստանալու համար քաղաքացին (այսուհետ` Վարձակալ) Նախարարի անունով հայտ է ներկայացնում Նախարարության աշխատակազմի մշակութային արժեքների պահպանության գործակալություն (այսուհետ` Գործակալություն): 
9.1. Սույն կարգին համապատասխան` հավաքածուի նվագարանի վարձակալության տրամադրման գործընթացի իրականացման համար պատասխանատու ստորաբաժանում է հանդիսանում Գործակալության առգրավված կամ բռնագրավված մշակութային արժեքների պահպանության բաժինը:
(9-րդ կետը լրաց. 20.07.10 N 442-Ա)

10. Հայտերը երկու աշխատանքային օրվա ընթացքում գրանցվում են Նախարարության կողմից սահմանված ձևի գրանցամատյանում:
(10-րդ կետը լրաց. 20.07.10 N 442-Ա)

11. Հայտին կցվում են Վարձակալի անձնագրի պատճենն ու ապահովագրական այն ընկերության կողմից պատշաճ ձևով վավերացված ապահովագրության պայմանները, որի հետ ապագայում կնքվելու է Նվագարանի ապահովագրության պայմանագիրը, իսկ սույն կարգի 4-րդ կետի 2-րդ ենթակետում նշված անձիք` նաև միջազգային մրցույթների, փառատոների, հյուրախաղերի հրավերների պատճենները: 
12. Գործակալությունը հայտին ընթացք է տալիս միայն Նվագարանի ապահովագրության պայմանները սույն կարգի պահանջներին համապատասխանելու դեպքում: 

13. Գործակալությունը հինգ աշխատանքային օրվա ընթացքում կազմում է Նվագարանը Վարձակալին ժամանակավոր տրամադրելու նպատակահարմարության մասին տեղեկանք և այն, նպատակահարմարության դեպքում` Նախարարի հրամանի նախագծի հետ միասին, Նախարարության գործավարության սահմանված կարգով ներկայացնում Նախարարի ստորագրմանը:

13.1. Նախարարը երեք աշխատանքային օրվա ընթացքում ստորագրում կամ վերադարձնում է հրամանի նախագիծը:

(13-րդ կետը լրաց. 20.07.10 N 442-Ա)

14. Հրամանի ստորագրման դեպքում, այն արձակելու օրվանից երեք աշխատանքային օրվա ընթացքում, դրա մեկական օրինակն ուղարկվում է Վարձակալին, Թանգարանին և Գործակալությանը: 
15. Հրամանի օրինակն ստանալուց հետո, Վարձակալը սույն կարգին համապատասխան կնքում է Նվագարանի ապահովագրության պայմանագիր, Թանգարանին վճարում է ամբողջ վարձավճարը և կնքված ապահովագրության պայմանագրի (վկայագրի) ու վարձավճարի մուծման անդորրագրի բնօրինակները ներկայացնում է Գործակալություն:
16. Նվագարանի ապահովագրության պայմանագիրը պետք է`
1) կնքված լինի`

 ա. Հայաստանի Հանրապետությունում գրանցված ապահովագրական ընկերության կամ արտերկրում գրանցված և ՀՀ կենտրոնական բանկի կողմից սահմանված համապատասխան վարկանիշ ունեցող ապահովագրական ընկերության հետ,
բ. Նվագարանի վարձակալության ողջ ժամանակահատվածի համար` ընդհուպ այն հանձնելու պահը,

գ. Նվագարանի ապահովագրական արժեքի չափով, որը չի կարող ցածր լինել նվագարանի գնահատված գնից,

2) ներառի
ա. Նվագարանը բոլոր ռիսկերից ապահովագրելու պայմանները,
բ. սույն կարգի 11-րդ կետում նշված ապահովագրության բոլոր պայմանները:

17. Գործակալությունը երեք աշխատանքային օրվա ընթացքում պարտավոր է Վարձակալի հետ կնքել Նվագարանի վարձակալության սահմանված ձևի պայմանագիր (այսուհետ` Պայմանագիր):  

18. Պայմանագիրը կնքվում է առավելագույնը մեկ տարի ժամկետով, երեք օրինակից` որոնցից մեկական օրինակ տրվում է Գործակալությանը, Թանգարանին և Վարձակալին:

19. Նվագարանի վարձակալության տրամադրման հետ կապված հաշվարկները, գանձումներն ու ֆինանսական հաշվետվություններն իրականացնում է Թանգարանը` Նախարարի հրամանով և այլ իրավական ակտերով սահմանված կարգով և չափով: 
20. Պայմանագրի օրինակը ստանալուց հետո Վարձակալը հանձնման-ընդունման ակտով (այսուհետ` Ակտ) Թանգարանից ստանում է նվագարանը: 
21. Ակտը ստորագրում են Հավաքածուի վերականգնող մասնագետը, Գործա​կալության ներկայացուցիչը և Վարձակալը, որից հետո այն հաստատում է Թանգարանի տնօրենը: 
22. Ակտը կազմվում է երեք օրինակից, որոնցից մեկական օրինակ տրվում է Գործակալությանը, Թանգարանին և Վարձակալին: Ակտի օրինակներին պետք է կցվեն հանձնման ժամանակ Նվագարանի վիճակն արտացոլող 10 x 15 սմ չափի գունավոր լուսանկարները` Նվագարանի դիմացից, շրջերեսից և երկու կողմից, որոնց իսկությունը վավերացվում է դրանց շրջերեսներին` Ակտը ստորագրողների ստորագրություններով և Թանգարանի կնիքով: 

23. Նվագարանի պահանջվող լուսանկարներն ապահովում է Թանգարանը` Նվագարանի վարձակալության վճարների հաշվին: 

24. Վարձակալի կողմից Նվագարանը Թանգարանին վերադարձնելիս Հավաքածուի վերականգնող մասնագետի, Գործակալության ներկայացուցչի և Վարձակալի մասնակցությամբ ստուգվում է Նվագարանի իսկությունն ու վիճակը և կազմվում Ակտ:

25. Ակտը ստորագրում են Հավաքածուի վերականգնող մասնագետը, Գործակալության ներկայացուցիչը և Վարձակալը, որից հետո այն հաստատում է Թանգարանի տնօրենը: 
26. Ակտերը գործակալության առգրավված կամ բռնագրավված մշակութային արժեքների պահպանության բաժնի առաջատար մասնագետը երկու աշխատանքային օրվա ընթացքում գրանցում է Նախարարության կողմից սահմանված ձևի գրանցամատյանում: 
(26-րդ կետը փոխ., լրաց. 20.07.10 N 442-Ա)

27. Նվագարանը վարձակալության է տրամադրվում` ամսական գանձելով դրա գնահատված գնի 0,07 տոկոսի չափով վարձավճար, բայց ոչ պակաս, քան 5000 դրամը: Պետական կազմակերպություններին տրամադրվող նվագարանների համար ամսական վարձավճարը սահմանվում է 5000 դրամ: Այն գանձվում է Պայմանագրով նախատեսված վարձակալության ողջ ժամանակահատվածի համար` միանվագ:
(27-րդ կետը փոխ., լրաց. 29.11.10 N 824-Ա)

28. Նվագարանի վարձակալության ժամանակահատվածում Պայմանագրով սահմանված` դրա վիճակի փոփոխության կամ վնասվածքի դեպքերում Վարձակալը պարտավոր է երեք աշխատանքային օրվա ընթացքում այդ մասին գրավոր իրազեկել Գործակալությանը և Նվագարանը անմիջապես ներկայացնել Թանգարան` մասնա​գիտական զննման:

29. Գործակալությունը երեք աշխատանքային օրվա ընթացքում կազմակերպում է Հավաքածուի նվագարանների պահպանության հարցերի մասնագիտական հանձնաժողովի նիստ, որը եզրակացություն է տալիս Նվագարանի վիճակի փոփոխության կամ վնասվածքի, դրանց հնարավոր պատճառների, վերացնելու ձևերի և պահանջվող գումարի վերաբերյալ: Այդ եզրակացության հիման վրա Գործակալությունը  առաջարկ է ներկայացնում
1)
Պայմանագիրը լուծելու անհրաժեշտության վերաբերյալ.

2)
Նվագարանը վերականգնման կամ մասնագիտական այլ միջամտության անհրաժեշտության նպատակով Վարձակալից ժամանակավորապես հետ վերցնելու վերաբերյալ:

30. Գործակալության առաջարկը և Հավաքածուի նվագարանների պահպանության հարցերի մասնագիտական հանձնաժողովի եզրակացությունը երեք աշխատանքային օրվա ընթացքում ներկայացվում է Նախարարություն և Նախարարի համապատասխան որոշման հիման վրա կազմակերպվում է հետագա գործընթացը:

31. Վարձակալության ժամանակահատվածում Նվագարանի վիճակի փոփոխության կամ վնասվածքի հետ կապված փոխհատուցումներն իրականացվում են Պայմանագրի և ապահովագրության պայմանագրի (վկայագրի) պայմաններին համապատասխան:

32. Արտերկրի միջոցառումներին Վարձակալի մասնակցությունն ապահովելու գործընթացն իրականացվում է <<Մշակութային արժեքների արտահանման և ներմուծման մասին>>՚ ՀՀ օրենքով սահմանված կարգով: 

33. Նվագարանի վարձակալության ժամկետը երկարաձգելու (սակայն ոչ ավել, քան 6 ամսով և միայն սույն կարգի 8-րդ կետով սահմանված ժամկետի սահմաններում) վերաբերյալ Վարձակալը ներկայացնում է նոր հայտ, որը քննարկվում և լուծվում է սույն կարգի համաձայն:

Աշխատակազմի ղեկավարի պաշտոնակատար`                              Ա. ՀԱՅՐԱՊԵՏՅԱՆ
Հավելված N 2

 ՀՀ մշակույթի նախարարի
               2009 թ. հուլիսի 23-ի
               N  431-Ա հրամանի
ՊԱՅՄԱՆԱԳԻՐ
<<Հազվագյուտ աղեղնավոր նվագարանների պետական հավաքածուի>>
նվագարանի վարձակալության
N _____

ք. Երևան                                                                             ՙ____՚______________20__ թ.
             ՀՀ մշակույթի նախարարության աշխատակազմի մշակութային արժեքների պահպանության գործակալությունը (այսուհետ` <<Վարձատու>>)` ի դեմս գործակալության պետ _____________________, մի կողմից, և քաղաքացի _________________________________________ (այսուհետ` <<Վարձակալ>>) մյուս կողմից (երկուսը միասին այսուհետ` <<Կողմեր>>) կնքեցին սույն պայմանագիրը հետևյալի մասին: 
I. Պայմանագրի առարկան
1. Վարձատուն պարտավորվում է սահմանված կարգով Վարձակալի վարձակալությանը հանձնել ՙՀազվագյուտ աղեղնավոր նվագարանների պետական հավաքածուի՚ ________________________________________________________________________________

(անվանումը, վարպետը, ստեղծման վայրն ու ժամանակը, նյութը, չափսերը)
նվագարանը` գույքահամար` ______________, վկայական N_____________ (այսուհետ` <<Նվագարան>>), իսկ Վարձակալը պարտավորվում է վճարել դրա դիմաց սույն պայմանագրի պայմաններին համապատասխան:
     2. Նվագարանը վարձակալության հանձնելու հիմք է Հայաստանի Հանրապետության մշակույթի նախարարի 20___ թ. ________________ ____ N _________ հրամանը և Նվագարանի ապահովագրման___________________________________ապահովագրական ընկերության հետ 20___ թ. _______________ ____ կնքված N_________ պայմանագիրը  (վկայագիրը):
II. Նվագարանի գինը և վարձավճարը
        3. Նվագարանի գնահատված արժեքը կազմում է` _______________(________________ ____________________________________) դրամ, 
(արժեքը  թվերով և տառերով )
       4. Նվագարանի ամբողջ վարձավճարը կազմում է` _______________(________________ _______________________________________) դրամ,                (արժեքը  թվերով և տառերով )
որը Վարձակալը մինչև սույն պայմանագրի կնքման պահը միանվագ վճարել է ՙԱ. Խաչատրյանի տուն-թանգարան՚ ՊՈԱԿ-ին (այսուհետ՝ Թանգարան):
III. Պայմանագրի ժամկետը
5. Սույն պայմանագիրն ուժի մեջ է մտնում 20____ թվականի ________  _____-ին և գործում է մինչև 20____ թվականի__________   _____-ը:
(5-րդ կետը փոխ., 17.06.11 N 330-Ա)

IV. Կողմերի իրավունքներն ու պարտականությունները
6. Վարձատուն պարտավոր է`
6.1. Նվագարանը Վարձակալին հանձնել 3 (երեք) աշխատանքային օրվա ընթացքում.
6.2. Նվագարանը Վարձակալին հանձնել դրան վերաբերող նյութերով (լուսանկար, հանձնման-ընդունման ակտ, վկայական և այլն):
7. Վարձատուն իրավունք ունի`
7.1. Ցանկացած ժամանակ պահանջել Վարձակալից Նվագարանը ներկայացնել ընթացիկ զննման.
7.2. Վարձակալից պահանջել սույն պայմանագրի գործողության ժամկետում անհատույց ելույթ ունենալ ՀՀ մշակույթի նախարարության կողմից մատնանշված ոչ ավելի, քան 2 (երկու) բարեգործական համերգին.
7.3. Նվագարանի վնասման դեպքում իր հայեցողությամբ Վարձակալից պահանջել անհատույց վերականգնել Նվագարանը կամ վճարել սույն պայմանագրի 7. 4-րդ կետով սահմանված հատուցումը. 
7.4. Նվագարանը վնասելու, երրորդ անձի հանձնելու, անխնամ պահելու, ընթացիկ զննության չներկայացնելու, ինչպես նաև սույն պայմանագրի պայմաններին անհամապատասխան օգտագործելու դեպքում Վարձակալից պահանջել լուծել պայմանագիրը, Նվագարանն անհապաղ վերադարձնել Թանգարանին` ամբողջությամբ վճարելով պատճառած վնասի հատուցումը.
7.5. Միակողմանի լուծել սույն պայմանագիրը` այդ մասին մեկ ամիս առաջ գրավոր տեղյակ պահելով Վարձակալին և նրան վերադարձնելով վարձակալության չլրացած ժամկետի վարձավճարը:
8. Վարձակալը պարտավոր է`
8.1. Նվագարանն օգտագործել միայն անձամբ և դրա նպատակային նշանակությանը  համապատասխան.
8.2. Ապահովել Նվագարանի պահպանման ջերմախոնավային ռեժիմը և անվտանգությունը` բացառելով դրա վնասվելու վտանգի որևէ հնարավորություն.
8.3. Նվագարանն օգտագործելու ընթացքում առաջացած հետևյալ մանր անսարքությունների վերացման դեպքում`
ականջները չպահելու վերացում,

լարապահիչի թելիկի փոխում,

լարերի տակդիրի թեքվածության ուղղում
Վարձատուին ներկայացնել վերականգնող վարպետի կողմից վավերացված փաստաթուղթ` գործիքի հետ կատարված յուրաքանչյուր միջամտության մանրամասն նկարագրությամբ.
8.4. Չկատարել սույն պայմանագրի 8. 3-րդ կետում նշված Նվագարանի վերականգնման աշխատանքներից բացի որևէ այլ աշխատանք` առանց Վարձատուի գրավոր համաձայնության.
8.5. Նվագարանի վարձակալության ժամանակահատվածում դրա վիճակի փոփոխության կամ վնասվածքի դեպքերում երեք աշխատանքային օրվա ընթացքում այդ մասին գրավոր իրազեկել Վարձատուին և նրա պահանջով Նվագարանը ներկայացնել մասնագիտական զննման.
8.6. Նվագարանի օգտագործմամբ իրականացվող միջոցառումների ազդագրային նյութերում, գովազդներում պարտադիր նշել Նվագարանի` ՀՀ հազվագյուտ աղեղնավոր նվագարանների պետական հավաքածուի կազմին պատկանելու փաստը և այդ նյութերի մեկական օրինակը հանձնել Թանգարանին:
9. Վարձակալն իրավունք ունի`
9.1. Մինչև Նվագարանը Վարձատուից ընդունելը պահանջել դրա վիճակի զննություն և դրա մասին արձանագրության տրամադրում.
9.2. Միակողմանի լուծել սույն պայմանագիրը` այդ մասին մեկ ամիս առաջ տեղյակ պահելով Վարձատուին և հետ ստանալ վարձակալության չլրացած ժամկետի վարձավճարը:
9.3. Սեփական միջոցների հաշվին, համապատասխան որակավորում ունեցող մասնագետի միջոցով վերացնել սույն պայմանագրի 8.3-րդ կետում նշված Նվագարանի անսարքությունները:
V. Անհաղթահարելի ուժի ազդեցությունը (ֆորս-մաժոր)
     10. Սույն պայմանագրով ստանձնած պարտավորություններն ամբողջությամբ կամ մասնակիորեն չկատարելու համար Կողմերն ազատվում են պարտականություններից, եթե դա եղել է անհաղթահարելի ուժի ազդեցության հետևանքով, որը ծագել է սույն պայմանագիրը կնքելուց հետո և որը կողմերը չէին կարող կանխատեսել: Այդպիսի իրավիճակներ են երկրաշարժը, ջրհեղեղը, հրդեհը, պատերազմը, ռազմական կամ արտակարգ դրություն հաղթահարելը, քաղաքական հու¬զում¬ները և այլն: Եթե անհաղթահարելի ուժի ազդեցությունը շարունակվում է 3 ամսից ավելի, ապա Կողմերից յուրաքանչյուրն իրավունք ունի լուծել պայմանագիրը` այդ մասին նախապես տեղյակ պահելով մյուս Կողմին:
VI. Եզրափակիչ դրույթներ
       11. Սույն պայմանագրային պարտավորությունները չկատարելու կամ ոչ պատշաճ կատարելու համար Կողմերը կրում են պատասխանատվություն ՀՀ օրենսդրությամբ սահմանված կարգով:

      12. Սույն պայմանագրում փոփոխություններ և լրացումներ կարող են կատարվել միայն Կողմերի գրավոր համաձայնությամբ:
      13. Սույն պայմանագրի կապակցությամբ ծագած վեճերը կարգավորվում են բանակցությունների միջոցով: Համաձայնություն ձեռք չբերելու դեպքում վեճերը լուծվում են ՀՀ օրենսդրությամբ սահմանված դատական կարգով:
      14. Սույն պայմանագիրը բաղկացած է 4 էջից, կնքվում է 3 հավասարազոր  օրինակից` մեկական օրինակ տրվում է յուրաքանչյուր Կողմին և մեկ օրինակ` Թանգարանին:
      15. Պայմանագրի յուրաքանչյուր օրինակին կցվում են Նվագարանի վիճակն ամրագրող լուսանկարները և ապահովագրության պայմանագրի (վկայագրի) և վարձավճարի վճարման անդորրագրի պատճենները: 
VII. Տեղեկություններ Կողմերի մասին
Վարձատու`                                                                           Վարձաակալ

ՀՀ մշակույթի նախարարության                           ՀՀ քաղաքացի________________
աշխատակազմի մշակութային արժեքների           անձնագիր` ___________________
պահպանության գործակալություն                      տրված` __________     N _____-ի կողմից
 հասցեն` ՀՀ, ք. Երևան, Կոմիտասի 51               հասցեն____________________________

հեռ.` 235-086                                                                 ____________________________

                                                                   հեռ.`_____________________________

(ստորագրություն)                                                           (ստորագրություն)

Հավելված 3

ՀՀ մշակույթի նախարարի
  2009 թ. հուլիսի 23-ի N  431-Ա հրամանի
ԿԱԶՄ
<<Հազվագյուտ աղեղնավոր նվագարանների պետական հավաքածուի>>
պահպանության հարցերի մասնագիտական հանձնաժողովի
Արմենակ Խաչատրյան           ՀՀ մշակույթի նախարարության աշխատակազմի մշակութային արժեքների պահպանության գործակալության 
                                             պետի տեղակալ (հանձնաժողովի նախագահ)      

Արմինե Գրիգորյան          <<Արամ Խաչատրյանի տուն-թանգարան>> ՊՈԱԿ-ի  տնօրեն,

Երևանի Կոմիտասի անվան պետական կոնսերվատորիա                                                 ՊՈԱԿ-ի պրոֆեսոր, դաշնակահարուհի (նախագահի տեղակալ)                                           
Սամվել Երիցյան                 վինագործ-վերականգնող վարպետ
Արամ Թալալյան                   ՀՀ վաստակավոր արտիստ, <<Երևանի Կոմիտասի անվան 



         պետա​կան կոնսերվա​տորիա>> ՊՈԱԿ-ի դոցենտ,
         թավջութակահար, դիրիժոր (համա​ձայնությամբ) 
Գագիկ  Սմբատյան          <<Երևանի Կոմիտասի անվան պետական կոնսերվատորիա>> 
    ՊՈԱԿ-ի պրոֆեսոր, լարային գործիքների ամբիոնի վարիչ                           
Ալբերտ Զաքարյան             ժողովրդական նվագարանների վարպետ-վերականգնող       
Նունե Խաչատրյան            ՀՀ մշակույթի նախարարության աշխատակազմի մշա​կու​-    
                                                                   թային արժեքների պահպանության գործակալության բաժնի
                                        պետ (քարտուղար)                 
(3-րդ հավել. փոխ., լրաց. 17.06.11 N 330-Ա)

Հավելված N 4

ՀՀ մշակույթի նախարարի
2009 թ. հուլիսի 23-իN  431-Ա հրամանի 

Ա Շ Խ Ա Տ Ա Կ Ա Ր Գ
<<Հազվագյուտ աղեղնավոր նվագարանների պետական հավաքածուի>> պահպանության հարցերի մասնագիտական հանձնաժողովի
1.
Սույն աշխատակարգով սահմանվում է <<Հազվագյուտ աղեղնավոր նվագարանների պետական հավաքածուի>> մասնագիտական հանձնաժողովի (այսուհետ՝ Հանձնաժողով) գործառույթները:
2.
Հանձնաժողովը հասարակական հիմունքներով ՀՀ մշակույթի նախարարության աշխատակազմի մշակութային արժեքների պահպանության գործակալությանը (այսուհետ` Գործակալություն) կից գործող խորհրդակցական մարմին է, որի անհատական կազմը հաստատվում է  ՀՀ մշակույթի նախարարի (այսուհետ` Նախարար) հրամանով:
3.
Հանձնաժողովն իր գործունեության ընթացքում ղեկավարվում է Նախարարի հրամաններով, սույն աշխատակարգով և այլ իրավական ակտերով:

4.
Հանձնաժողովը ստեղծվում է <<Հազվագյուտ աղեղնավոր նվագարանների պետական հավաքածուի>> (այսուհետ` Հավաքածու) կազմում ներառված նվագարանների (այսուհետ` Նվագարան) տեխնիկական վիճակի վերաբերյալ ներքոհիշյալ մասնագիտական եզրակացություններ տալու նպատակով
1) Նվագարանի պահպանվածության վիճակը, վնասվածքներն ու անսարքությունները, դրանց հնարավոր պատճառները, վերացնելու եղանակն ու ձևերը և պահանջվող գումարը 
2) Նվագարանի վերականգնման որակի գնահատականը
3) Նվագարանի վարձակալության շարունակման նպատակահարմարությունը` կապված պահպանվածության վիճակի հետ:  
Հանձնաժողովի նիստերը հրավիրում է նախագահը` ըստ անհրաժեշտության, բայց ոչ պակաս, քան տարին մեկ անգամ: 
5.
Հանձնաժողովի նիստերն իրավազոր են, եթե դրանց ներկա է Հանձնաժողովի անդամների  երկու երրորդը: 
6.
Հանձնաժողովի եզրակացություններն ու առաջարկներն ընդունվում են բաց քվեարկությամբ՝ հանձնաժողովի անդամների ընդհանուր թվի ձայների մեծամասնությամբ:
7. Հանձնաժողովի նիստերն արձանագրվում են: 
8. Հանձնաժողովի նիստերի արձանագրություններն ու եզրակացությունները ստորագրում են նիստին ներկա բոլոր անդամները, իսկ քաղվածքները` նախագահողն ու քարտուղարը:
9. Հանձնաժողովի նիստերի արձանագրություններն ու եզրակացությունները կազմվում են երկու օրինակից և պահվում <<Արամ Խաչատրյանի տուն-թանգարան>>  պետական  ոչ առևտրային կազմակերպությունում և Գործակալությունում:
10. Հանձնաժողովի գործունեությանն անհրաժեշտ նյութերն ու պատշաճ պայմաններն ապահովում է Գործակալությունը:
Աշխատակազմի ղեկավարի պաշտոնակատար`                          Ա. ՀԱՅՐԱՊԵՏՅԱՆ

